
〈十月即沛都之南度地立學舍。因先王禮以制之樂以和之。應名曰辟廱外圓内方。爲一千八百七十二楹以民天下貢士推三舍法于天下。外舍〉

〈升内舍。内舍升上舍。内外升于州。由州之上升于辟廱。田辟廱以登于太學司成率屬稽籍考成。升其尤者命以官。三年大比。策以時務。别等差。唱〉

〈第釋褐。而官使之。今其地則廢矣。玉海崇寧三年。十一月四日甲戌幸太學辟廱。先是十月六日定儀注。書手詔賜司業吳絪等。學官遷秩賜章服。〉

〈兩學授官免舉賜帛。宣和四年。三月辛酉幸太學。命祭酒韋壽隆。講書無逸。司業權邦彦講詩下武。學官遷秩。賜詔。并御製宣聖贊。幸精微這士。二〉

〈齋興化府志徽宗御書辟廱。詔刻石興化府學三禮堂中。奉議郎教授莊柔正敬立宣政雜録辟廱興於崇寧。而廢於宣和。中更輔相。數欲廢而未〉

〈暇。張無盡在朝曰。我有大鎖一量。終欲鎖辟廱而後已。聞者笑曰。既鎖則有開時未見其廢也。果不能鎻。後王將明爲相。遂與醫學俱廢。朱子續録〉

〈問管子中說辟廱言不是學。只是君和也先生云。既不是學。君和又是箇甚物事而今這物不必論。如禮記所謂疑事毋質蓋無所考據。不必恁地〉

〈辨折。且如辟廱之義。古不可考或以爲學名或以爲樂名。無由辨證。某當初解詩。亦疑放那裏。但今說作學亦說得好了。亦有人說辟廱爲天子之〉

〈書院。大學又别。〉

辟廱舊規〈事類全書周學士上庠録曰。初建太學。只有十齋。曰服膺。禔身。習是。守約。存心。允蹈。養正。持志。率履。誠意。〉

〈續置七齋曰觀化。貫道。務本。果行。謹信。時中。循理。後學官以太學尚有隙地。復申請于朝得㫖增置三齋。曰節性。經德。立禮。共二十齋。每齋有爐亭。〉

〈大率可坐。二十四位筵會。題名板牌。挂于東西二壁之上。既第者以朱誌其上。而下批云某年登科。或甲科。或釋褐。各以貫書。爐亭東西二壁。通身〉

〈憲。暑月即開。北面實壁。以光齋板牌挂于此壁之上。二板牌書鄉姓表德。挂于齋壁。〉

